
Venakritam Shiva Stotram

வேநக்ரு’தம் ஶிவஸ்தோத்ரம்

(ஸ்தா²ணு (ஸ்தா²ண்வேஶ்வர லிங்க³))
வேந உவாச ।
ப்ரபத்³யே தே³வமீஶாநம் த்வாமஜம் சந்த்³ரபூ⁴ஷணம் ।
மஹாதே³வம் மஹாத்மாநம் விஶ்வஸ்ய ஜக³த: பதிம் ॥ 63॥
நமஸ்தே தே³வதே³வேஶ ஸர்வஶத்ருநிஷூத³ந ।
தே³வேஶ ப³லிவிஷ்டம்ப⁴ தே³வதை³த்யைஶ்ச பூஜித ॥ 64॥
விரூபாக்ஷ ஸஹஸ்ராக்ஷ த்ர்யக்ஷ யக்ஷேஶ்வரப்ரிய ।
ஸர்வத: பாணிபாதா³ந்த ஸர்வதோऽக்ஷிஶிரோமுக² ॥ 65॥
ஸர்வத: ஶ்ருதிமல்லோகே ஸர்வமாவ்ரு’த்ய திஷ்ட²ஸி ।
ஶங்குகர்ண மஹாகர்ண கும்ப⁴கர்ணார்ணவாலய ॥ 66॥
க³ஜேந்த்³ரகர்ண கோ³கர்ண பாணிகர்ண நமோऽஸ்து தே ।
ஶதஜிஹ்வ ஶதாவர்த ஶதோத³ர ஶதாநந ॥ 67॥
கா³யந்தி த்வாம் கா³யத்ரிணோ ஹ்யர்சயந்த்யர்க்கமர்சிண: ।
ப்³ரஹ்மாணம் த்வா ஶதக்ரதோ உத்³வம்ஶமிவ மேநிரே ॥ 68॥
மூர்தௌ ஹி தே மஹாமூர்தே ஸமுத்³ராம்பு³த⁴ராஸ்ததா² ।
தே³வதா:ஸர்வ ஏவாத்ர கோ³ஷ்டே² கா³வ இவாஸதே ॥ 69॥
ஶரீரே தவ பஶ்யாமி ஸோமமக்³நிம் ஜலேஶ்வரம் ।
நாராயணம் ததா²ஸூர்யம் ப்³ரஹ்மாணம் ச ப்³ரு’ஹஸ்பதிம் ॥ 70॥
ப⁴க³வாந் காரணம் கார்யம் க்ரியாகாரணமேவ தத் ।
ப்ரப⁴வ: ப்ரலயஶ்சைவ ஸத³ஸச்சாபி தை³வதம் ॥ 71॥
நமோ ப⁴வாய ஶர்வாய வரதா³யோக்³ரரூபிணே ।
அந்த⁴காஸுரஹந்த்ரே ச பஶூநாம் பதயே நம: ॥ 72॥
த்ரிஜடாய த்ரிஶீர்ஷாய த்ரிஶூலாஸக்தபாணயே ।

த்ர்யம்ப³காய த்ரிநேத்ராய த்ரிபுரக்⁴ந நமோऽஸ்து தே ॥ 73॥
நமோ முண்டா³ய சண்டா³ய அண்டா³யோத்பத்திஹேதவே ।
டி³ண்டி³மாஸக்தஹஸ்தாய டி³ண்டி³முண்டா³ய தே நம: ॥ 74॥
நமோர்த்⁴வகேஶத³ம்ஷ்ட்ராய ஶுஷ்காய விக்ரு’தாய ச ।
தூ⁴ம்ரலோஹிதக்ரு’ஷ்ணாய நீலக்³ரீவாய தே நம: ॥ 75॥
நமோऽஸ்த்வப்ரதிரூபாய விரூபாய ஶிவாய ச ।
ஸூர்யமாலாய ஸூர்யாய ஸ்வரூபத்⁴வஜமாலிநே ॥ 76॥
நமோ மாநாதிமாநாய நம: படுதராய தே ।
நமோ க³ணேந்த்³ர நாதா²ய வ்ரு’ஷஸ்கந்தா⁴ய த⁴ந்விநே ॥ 77॥
ஸங்க்ரந்த³நாய சண்டா³ய பர்ணதா⁴ரபுடாய ச ।
நமோ ஹிரண்யவர்ணாய நம: கநகவர்சஸே ॥ 78॥
நம:ஸ்துதாய ஸ்துத்யாய ஸ்துதிஸ்தா²ய நமோऽஸ்து தே ।
ஸர்வாய ஸர்வப⁴க்ஷாய ஸர்வபூ⁴தஶரீரிணே ॥ 79॥
நமோ ஹோத்ரே ச ஹந்த்ரே ச ஸிதோத³க்³ரபதாகிநே ।
நமோ நம்யாய நம்ராய நம: கடகடாய ச ॥ 80॥
நமோऽஸ்து க்ரு’ஶநாஶாய ஶயிதாயோத்தி²தாய ச ।
ஸ்தி²தாய தா⁴வமாநாய முண்டா³ய குடிலாய ச ॥ 81॥
நமோ நர்தநஶீலாய லயவாதி³த்ரஶாலிநே ।
நாட்யோபஹாரலுப்³தா⁴ய முக²வாதி³த்ரஶாலிநே ॥ 82॥
நமோ ஜ்யோஷ்டா²ய ஶ்ரேஷ்டா²ய ப³லாதிப³லகா⁴திநே ।
காலநாஶாய காலாய ஸம்ஸாரக்ஷயரூபிணே ॥ 83॥
ஹிமவத்³து³ஹிது: காந்த பை⁴ரவாய நமோऽஸ்து தே ।
உக்³ராய ச நமோ நித்யம் நமோऽஸ்து த³ஶபா³ஹவே ॥ 84॥
சிதிப⁴ஸ்மப்ரியாயைவ கபாலாஸக்தபாணயே ।
விபீ⁴ஷணாய பீ⁴ஷ்மாய பீ⁴மவ்ரதத⁴ராய ச ॥ 85॥
நமோ விக்ரு’தவக்த்ராய நம: பூதோக்³ரத்³ரு’ஷ்டயே ।
பக்வாமமாம்ஸலுப்³தா⁴ய தும்பி³வீணாப்ரியாய ச ॥ 86॥

நமோ வ்ரு’ஷாங்கவ்ரு’க்ஷாய கோ³வ்ரு’ஷாபி⁴ருதே நம: ।
கடங்கடாய பீ⁴மாய நம: பரபராய ச ॥ 87॥
நம:ஸர்வவரிஷ்டா²ய வராய வரதா³யிநே ।
நமோ விரக்தரக்தாய பா⁴வநாயாக்ஷமாலிநே ॥ 88॥
விபே⁴த³பே⁴த³பி⁴ந்நாய சா²யாயை தபநாய ச ।
அகோ⁴ரகோ⁴ரரூபாய கோ⁴ரகோ⁴ரதராய ச ॥ 89॥
நம: ஶிவாய ஶாந்தாய நம: ஶாந்ததமாய ச ।
ப³ஹுநேத்ரகபாலாய ஏகமூர்தே நமோऽஸ்து தே ॥ 90॥
நம:க்ஷுத்³ராய லுப்³தா⁴ய யஜ்ஞபா⁴க³ப்ரியாய ச ।
பஞ்சாலாய ஸிதாங்கா³ய நமோ யமநியாமிநே ॥ 91॥
நமஶ்சித்ரோருக⁴ண்டாய க⁴ண்டாக⁴ண்டநிக⁴ண்டிநே ।
ஸஹஸ்ரஶதக⁴ண்டாய க⁴ண்டாமாலாவிபூ⁴ஷிணே ॥ 92॥
ப்ராணஸங்க⁴ட்டக³ர்வாய நம: கிலிகிலிப்ரிய ।
ஹும்ஹுங்காராய பாராய ஹும்ஹுங்காரப்ரியாய ச ॥ 93॥
நம:ஸமஸமே நித்யம் க்³ரு’ஹவ்ரு’க்ஷநிகேதிநே ।
க³ர்ப⁴மாம்ஸஶ‍்ரு’கா³லாய தாரகாய தராய ச ॥ 94॥
நமோ யஜ்ஞாய யஜிநே ஹுதாய ப்ரஹுதாய ச ।
யஜ்ஞவாஹாய ஹவ்யாய தப்யாய தபநாய ச ॥ 95॥
நமஸ்து பயஸே துப்⁴யம் துண்டா³நாம் பதயே நம: ।
அந்நதா³யாந்நபதயே நமோ நாநாந்நபோ⁴ஜிநே ॥ 96॥
நம:ஸஹஸ்ரஶீர்ஷாய ஸஹஸ்ரசரணாய ச ।
ஸஹஸ்ரோத்³யதஶூலாய ஸஹஸ்ராப⁴ரணாய ச ॥ 97॥
பா³லாநுசரகோ³ப்த்ரே ச பா³லலீலாவிலாஸிநே ।
நமோ பா³லாய வ்ரு’த்³தா⁴ய க்ஷுப்³தா⁴ய க்ஷோப⁴ணாய ச ॥ 98॥
க³ங்கா³லுலிதகேஶாய முஞ்ஜகேஶாய வை நம: ।
நம:ஷட்கர்மதுஷ்டாய த்ரிகர்மநிரதாய ச ॥ 99॥
நக்³நப்ராணாய சண்டா³ய க்ரு’ஶாய ஸ்போ²டநாய ச ।
த⁴ர்மார்த²காமமோக்ஷாணாம் கத்²யாய கத²நாய ச ॥ 100॥

ஸாங்க்²யாய ஸாங்க்²யமுக்²யாய ஸாங்க்²யயோக³முகா²ய ச ।
நமோ விரத²ரத்²யாய சதுஷ்பத²ரதா²ய ச ॥ 101॥
க்ரு’ஷ்ணாஜிநோத்தரீயாய வ்யாலயஜ்ஞோபவீதிநே ।
வக்த்ரஸந்தா⁴நகேஶாய ஹரிகேஶ நமோऽஸ்து தே ।
த்ர்யம்பி³காம்பி³கநாதா²ய வ்யக்தாவ்யக்தாய வேத⁴ஸே ॥ 102॥
காமகாமத³காமக்⁴ந த்ரு’ப்தாத்ரு’ப்தவிசாரிணே ।
நம:ஸர்வத³ பாபக்⁴ந கல்பஸங்க்²யாவிசாரிணே ॥ 103॥
மஹாஸத்த்வ மஹாபா³ஹோ மஹாப³ல நமோऽஸ்து தே ।
மஹாமேக⁴ மஹாப்ரக்²ய மஹாகால மஹாத்³யுதே ॥ 104॥
மேகா⁴வர்த யுகா³வர்த சந்த்³ரார்கபதயே நம: ।
த்வமந்நமந்நபோ⁴க்தா ச பக்வபு⁴க் பாவநோத்தம: ॥ 105॥
ஜராயுஜாண்ட³ஜாஶ்சைவ ஸ்வேத³ஜோத்³பி⁴த³ஜாஶ்ச யே ।
த்வமேவ தே³வதே³வேஶ பூ⁴தக்³ராமஶ்சதுர்வித: ⁴ ॥ 106॥
ஸ்ரஷ்டா சராசரஸ்யாஸ்ய பாதா ஹந்தா ததை²வ ச ।
த்வாமாஹுர்ப்³ரஹ்ம வித்³வாம்ஸோ ப்³ரஹ்ம ப்³ரஹ்மவிதா³ம் க³திம் ॥ 107॥
மநஸ: பரமஜ்யோதிஸ்த்வம் வாயுர்ஜ்யோதிஷாமபி ।
ஹம்ஸவ்ரு’க்ஷே மது⁴கரமாஹுஸ்த்வாம் ப்³ரஹ்மவாதி³ந: ॥ 108॥
யஜுர்மயோ ரு’ங்மயஸ்த்வாமாஹு:ஸாமமயஸ்ததா² ।
பட்²யஸே ஸ்துதிபி⁴ர்நித்யம் வேதோ³பநிஷதா³ம் க³ணை: ॥ 109॥
ப்³ராஹ்மணா:க்ஷத்ரியா வைஶ்யா: ஶூத்³ரா வர்ணாவராஶ்ச யே ।
த்வமேவ மேக⁴ஸங்கா⁴ஶ்ச வித்³யுதோऽஶநிக³ர்ஜிதம் ॥ 110॥
ஸம்வத்ஸரஸ்த்வம்ரு’தவோ மாஸோ மாஸார்த⁴மேவ ச ।
யுகா³ நிமேஷா: காஷ்டா²ஶ்ச நக்ஷத்ராணி க்³ரஹா: கலா: ॥ 111॥
வ்ரு’க்ஷாணாம் ககுபோ⁴ऽஸி த்வம் கி³ரீணாம் ஹிமவாந் கி³ரி: ।
வ்யாக்⁴ரோ ம்ரு’கா³ணாம் பததாம் தார்க்ஷ்யோऽநந்தஶ்ச போ⁴கி³நாம் ॥ 112॥
க்ஷிரோதோ³ऽஸ்யுத³தீ⁴நாம் ச யந்த்ராணாம் த⁴நுரேவ ச ।
வஜ்ரம் ப்ரஹரணாநாம் ச வ்ரதாநாம் ஸத்யமேவ ச ॥ 113॥

த்வமேவ த்³வேஷ இச்சா² ச ராகோ³ மோஹ:க்ஷமாக்ஷமே ।
வ்யவஸாயோ த்⁴ரு’திர்லோப: ⁴ காமக்ரோதௌ⁴ ஜயாஜயௌ ॥ 114॥
த்வம் ஶரீ த்வம் க³தீ³ சாபீ க²ட்வாங்கீ³ ச ஶராஸநீ ।
சே²த்தா மேத்தா ப்ரஹர்தாஸி மந்தா நேதா ஸநாதந: ॥ 115॥
த³ஶலக்ஷணஸம்யுக்தோ த⁴ர்மோऽர்த:² காம ஏவ ச ।
ஸமுத்³ரா:ஸரிதோ க³ங்கா³ பர்வதாஶ்ச ஸராம்ஸி ச ॥ 116॥
லதாவல்ல்யஸ்த்ரு’ணௌஷத்⁴ய: பஶவோ ம்ரு’க³பக்ஷிண: ।
த்³ரவ்யகர்மகு³ணாரம்ப: ⁴ காலபுஷ்பப²லப்ரத:³ ॥ 117॥
ஆதி³ஶ்சாந்தஶ்ச வேதா³நாம் கா³யத்ரீ ப்ரணவஸ்ததா² ।
லோஹிதோ ஹரிதோ நீல: க்ரு’ஷ்ண: பீத:ஸிதஸ்ததா² ॥ 118॥
கத்³ருஶ்ச கபிலஶ்சைவ கபோதோ மேசகஸ்ததா² ।
ஸவர்ணஶ்சாப்யவர்ணாஶ்ச கர்தா ஹர்தா த்வமேவ ஹி ॥ 119॥
த்வமிந்த்³ரஶ்ச யமஶ்சைவ வருணோ த⁴நதோ³ऽநில: ।
உபப்லவஶ்சித்ரபா⁴நு:ஸ்வர்பா⁴நுர்பா⁴நுரேவ ச ॥ 120॥
ஶிக்ஷாஹௌத்ரம் த்ரிஸௌபர்ணம் யஜுஷாம் ஶதருத்³ரியம் ।
பவித்ரம் ச பவித்ராணாம் மங்க³ளாநாம் ச மங்க³ளம் ॥ 121॥
திந்து³கோ கி³ரிஜோ வ்ரு’க்ஷோ முத்³க³ம் சாகி²லஜீவநம் ।
ப்ராணா:ஸத்த்வம் ரஜஶ்சைவ தமஶ்ச ப்ரதிபத்பதி: ॥ 122॥
ப்ராணோऽபாந:ஸமாநஶ்ச உதா³நோ வ்யாந ஏவ ச ।
உந்மேஷஶ்ச நிமேஷஶ்ச க்ஷுதம் ஜ்ரு’ம்பி⁴தமேவ ச ॥ 123॥
லோஹிதாந்தர்க³தோ த்³ரு’ஷ்டிர்மஹாவக்த்ரோ மஹோத³ர: ।
ஶுசிரோமா ஹரிஶ்மஶ்ருரூர்த்⁴வகேஶஶ்சலாசல: ॥ 124॥
கீ³தவாதி³த்ரந்ரு’த்யஜ்ஞோ கீ³தவாதி³த்ரகப்ரிய: ।
மத்ஸ்யோ ஜாலோ ஜலௌகாஶ்ச கால: கேலிகலா கலி: ॥ 125॥
அகாலஶ்ச விகாலஶ்ச து³ஷ்கால: கால ஏவ ச ।
ம்ரு’த்யுஶ்ச ம்ரு’த்யுகர்தா ச யக்ஷோ யக்ஷப⁴யங்கர: ॥ 126॥
ஸம்வர்தகோऽந்தகஶ்சைவ ஸம்வர்தகப³லாஹக: ।
க⁴ண்டோ க⁴ண்டீ மஹாக⁴ண்டீ சிரீ மாலீ ச மாதலி: ॥ 127॥

ப்³ரஹ்மகாலயமாக்³நீநாம் த³ண்டீ³முண்டீ³ த்ரிமுண்ட³த்⁴ரு’க் ।
சதுர்யுக³ஶ்சதுர்வேத³ஶ்சாதுர்ஹோத்ரப்ரவர்தக: ॥ 128॥
சாதுராஶ்ரம்யநேதா ச சாதுர்வர்ண்யகரஸ்ததா² ।
நித்யமக்ஷப்ரியோ தூ⁴ர்தோ க³ணாத்⁴யக்ஷோ க³ணாதி⁴ப: ॥ 129॥
ரக்தமால்யாம்ப³ரத⁴ரோ கி³ரிகோ கி³ரிகப்ரிய: ।
ஶில்பம் ச ஶில்பிநாம் ஶ்ரேஷ்ட:²ஸர்வஶில்பப்ரவர்தக: ॥ 130॥
ப⁴க³நேத்ராங்குஶஶ்சண்ட:³ பூஷ்ணோ த³ந்தவிநாஶந: ।
ஸ்வாஹா ஸ்வதா⁴ வஷட்காரோ நமஸ்காரோ நமோ நம: ॥ 131॥
கூ³ட⁴வ்ரதோ கு³ஹ்யதபாஸ்தாரகாஸ்தாரகாமய: ।
தா⁴தா விதா⁴தா ஸந்தா⁴தா ப்ரு’தி²வ்யா த⁴ரணோऽபர: ॥ 132॥
ப்³ரஹ்மா தபஶ்ச ஸத்யம் ச வ்ரதசர்யமதா²ர்ஜவம் ।
பூ⁴தாத்மா பூ⁴தக்ரு’த்³பூ⁴திர்பூ⁴தப⁴வ்யப⁴வோத்³ப⁴வ: ॥ 133॥
பூ⁴ர்பு⁴வ:ஸ்வர்ரு’தம் சைவ த்⁴ருவோ தா³ந்தோ மஹேஶ்வர: ।
தீ³க்ஷிதோऽதீ³க்ஷித: காந்தோ து³ர்தா³ந்தோ தா³ந்தஸம்ப⁴வ: ॥ 134॥
சந்த்³ராவர்தோ யுகா³வர்த:ஸம்வர்தகப்ரவர்தக: ।
பி³ந்து:³ காமோ ஹ்யணு:ஸ்தூ²ல: கர்ணிகாரஸ்ரஜப்ரிய: ॥ 135॥
நந்தீ³முகோ² பீ⁴மமுக:²ஸுமுகோ² து³ர்முக²ஸ்ததா² ।
ஹிரண்யக³ர்ப:⁴ ஶகுநிர்மஹோரக³பதிர்விராட் ॥ 136॥
அத⁴ர்மஹா மஹாதே³வோ த³ண்ட³தா⁴ரோ க³ணோத்கட: ।
கோ³நர்தோ³ கோ³ப்ரதாரஶ்ச கோ³வ்ரு’ஷேஶ்வரவாஹந: ॥ 137॥
த்ரைலோக்யகோ³ப்தா கோ³விந்தோ³ கோ³மார்கோ³ மார்க³ ஏவ ச ।
ஸ்தி²ர: ஶ்ரேஷ்ட²ஶ்ச ஸ்தா²ணுஶ்ச விக்ரோஶ: க்ரோஶ ஏவ ச ॥ 138॥
து³ர்வாரணோ து³ர்விஷஹோ து:³ஸஹோ து³ரதிக்ரம: ।
து³ர்த்³த⁴ர்ஷோ து³ஷ்ப்ரகாஶஶ்ச து³ர்து³ர்ஶோ து³ர்ஜயோ ஜய: ॥ 139॥
ஶஶாங்காநலஶீதோஷ்ண:க்ஷுத்த்ரு’ஷ்ணா ச நிராமய: ।
ஆத⁴யோ வ்யாத⁴யஶ்சைவ வ்யாதி⁴ஹா வ்யாதி⁴நாஶந: ॥ 140॥
ஸமூஹஶ்ச ஸமூஹஸ்ய ஹந்தா தே³வ:ஸநாதந: ।

ஶிக²ண்டீ³ புண்ட³ரீகாக்ஷ: புண்ட³ரீகவநாலய: ॥ 141॥
த்ர்யம்ப³கோ த³ண்ட³தா⁴ரஶ்ச உக்³ரத³ம்ஷ்ட்ர:குலாந்தக: ।
விஷாபஹ:ஸுரஶ்ரேஷ்ட:² ஸோமபாஸ்த்வம் மருத்பதே ।
அம்ரு’தாஶீ ஜக³ந்நாதோ² தே³வதே³வோ க³ணேஶ்வர: ॥ 142॥
மது⁴ஶ்ச்யுதாநாம் மது⁴போ ப்³ரஹ்மவாக் த்வம் க்⁴ரு’தச்யுத: ।
ஸர்வலோகஸ்ய போ⁴க்தா த்வம் ஸர்வலோகபிதாமஹ: ॥ 143॥
ஹிரண்யரேதா: புருஷஸ்த்வமேக: த்வம் ஸ்த்ரீ புமாம்ஸ்த்வம் ஹி நபும்ஸகம் ச ।
பா³லோ யுவா ஸ்த²விரோ தே³வத³ம்ஷ்ட்ரா த்வந்நோ கி³ரிர்விஶ்வக்ரு’த்³விஶ்வஹர்தா
॥ 144॥
த்வம் வை தா⁴தா விஶ்வக்ரு’தாம் வரேண்யஸ்த்வாம் பூஜயந்தி ப்ரணதா:ஸதை³வ ।
சந்த்³ராதி³த்யௌ சக்ஷுஷீ தே ப⁴வாந் ஹி த்வமேவ சாக்³நி: ப்ரபிதாமஹஶ்ச ।
ஆராத்⁴ய த்வாம் ஸரஸ்வதீம் வாக்³லப⁴ந்தே அஹோராத்ரே நிமிஷோந்மேஷகர்தா ॥
145॥
ந ப்³ரஹ்மா ந ச கோ³விந்த:³ பௌராணா ரு’ஷயோ ந தே ।
மாஹாத்ம்யம் வேதி³தும் ஶக்தா யாதா²தத்²யேந ஶங்கர ॥ 146॥
பும்ஸாம் ஶதஸஹஸ்ராணி யத்ஸமாவ்ரு’த்ய திஷ்ட²தி ।
மஹதஸ்தமஸ: பாரே கோ³ப்தா மந்தா ப⁴வாந் ஸதா³ ॥ 147॥
யம் விநித்³ரா ஜிதஶ்வாஸா:ஸத்த்வஸ்தா:²ஸம்யதேந்த்³ரியா: ।
ஜ்யோதி: பஶ்யந்தி யுஞ்ஜாநாஸ்தஸ்மை யோகா³த்மநே நம: ॥ 148॥
யா மூர்தயஶ்ச ஸூக்ஷ்மாஸ்தே ந ஶக்யா யா நித³ர்ஶிதும் ।
தாபி⁴ர்மாம் ஸததம் ரக்ஷ பிதா புத்ரமிவௌரஸம் ॥ 149॥
ரக்ஷ மாம் ரக்ஷணீயோऽஹம் தவாநக⁴ நமோऽஸ்து தே ।
ப⁴க்தாநுகம்பீ ப⁴க³வாந் ப⁴க்தஶ்சாஹம் ஸதா³ த்வயி ॥ 150॥
ஜடிநே த³ண்டி³நே நித்யம் லம்போ³த³ரஶரீரிணே ।
கமண்ட³லுநிஷங்கா³ய தஸ்மை ருத்³ராத்மநே நம: ॥ 151॥
யஸ்ய கேஶேஷு ஜீமூதா நத்³ய:ஸர்வாங்க³ஸந்தி⁴ஷு ।
குக்ஷௌ ஸமுத்³ராஶ்சத்வாரஸ்தஸ்மை தோயாத்மநே நம: ॥ 152॥
ஸம்ப⁴க்ஷ்ய ஸர்வபூ⁴தாநி யுகா³ந்தே பர்யுபஸ்தி²தே ।

ய: ஶேதே ஜலமத்⁴யஸ்த²ஸ்தம் ப்ரபத்³யேऽம்பு³ஶாயிநம் ॥ 153॥
ப்ரவிஶ்ய வத³நம் ராஹோர்ய: ஸோமம் பிப³தே நிஶி ।
க்³ரஸத்யர்கம் ச ஸ்வர்பா⁴நூ ரக்ஷிதஸ்தவ தேஜஸா ॥ 154॥
யே சாத்ர பதிதா க³ர்பா⁴ ருத்³ர க³ந்த⁴ஸ்ய ரக்ஷணே ।
நமஸ்தேऽஸ்து ஸ்வதா⁴ ஸ்வாஹா ப்ராப்நுவந்தி தத³த்³பு⁴தே ॥ 155॥
யேऽங்கு³ஷ்ட²மாத்ரா: புருஷா தே³ஹஸ்தா:²ஸர்வதே³ஹிநாம் ।
ரக்ஷந்து தே ஹி மாம் நித்யம் தே மாமாப்யாயயந்து வை ॥ 156॥
யே நதீ³ஷு ஸமுத்³ரேஷு பர்வதேஷு கு³ஹாஸு ச ।
வ்ரு’க்ஷமூலேஷு கோ³ஷ்டே²ஷு காந்தாரக³ஹநேஷு ச ॥ 157॥
சதுஷ்பதே²ஷு ரத்²யாஸு சத்வரேஷு ஸபா⁴ஸு ச ।
ஹஸ்த்யஶ்வரத²ஶாலாஸு ஜீர்ணோத்³யாநாலயேஷு ச ॥ 158॥
யே ச பஞ்சஸு பூ⁴தேஷு தி³ஶாஸு விதி³ஶாஸு ச ।
சந்த்³ரார்கயோர்மத்⁴யக³தா யே ச சந்த்³ரார்கரஶ்மிஷு ॥ 159॥
ரஸாதலக³தா யே ச யே ச தஸ்மாத் பரம் க³தா: ।
நமஸ்தேப்⁴யோ நமஸ்தேப்⁴யோ நமஸ்தேப்⁴யஶ்ச நித்யஶ: ॥ 160॥
யேஷாம் ந வித்³யதே ஸங்க்²யா ப்ரமாணம் ரூபமேவ ச ।
அஸங்க்²யேயக³ணா ருத்³ரா நமஸ்தேப்⁴யோऽஸ்து நித்யஶ: ॥ 161॥
ப்ரஸீத³ மம ப⁴த்³ரம் தே தவ பா⁴வக³தஸ்ய ச ।
த்வயி மே ஹ்ரு’த³யம் தே³வ த்வயி பு³த்³தி⁴ர்மதிஸ்த்வயி ॥ 162॥
ஸ்துத்வைவம் ஸ மஹாதே³வம் விரராம த்³விஜோத்தம: ॥ 163॥
இதி ஶ்ரீவாமநபுராணே ஸப்தசத்வாரிம்ஶத்தமாத்⁴யாயாந்தர்க³தம்

வேநக்ரு’தம் ஶிவஸ்தோத்ரம் ஸமாப்தம் ।
வாமநபுராண । அத்⁴யாய 47/63-162॥

vAmanapurANa . adhyAya 47/63-162..

